
Statement Sosiedade Sivil Timor-Leste ba proposta alterasaun lei Fundo Petroleum
no Lei atividade petroliferu

lha biban ida ne’e FONGTIL hamutuk ho nia membru tomak ho respeitu ami
kongratula servisu ne’ebé ekipa Delegasaun Delimitasaun Fronteira Marittima halo
ho espiritu nasiondlismo no patriotismo hodi luta hasoru Governu no estadu
imperialista boot hanesan Australia hodi bele tur iha meza hodi ko’alia kona-ba
definisaun baliza tasi ho Timor-Leste. lha momentu oportunu ne’e mds ami hakarak
fé parabens ba povu no estadu Timor-Leste ba vitdria ida ne’ebé maka Timor-Leste
hetan ona nia Fronteira Tasi hodi kompleta soberania Timor-Leste liu hosi fronteira
definitivamente ho Governu Australia ne’ebé maka sei troka nota ratifikasaun iha
loron 30 Agusto 2019.

Hanesan ami hakerek no ko’alia liu hosi ami nia submisaun sira ne’ebé ami hato’o ba
Parlamentu nasional no fahe publiku kona-ba ami nia preokupasaun, liga ho
proposta alterasaun Lei Fundu Petroleum no Lei Atividade Petroliferu. Ami preokupa
alterasaun ida ne’e liu-liu kona-bad Artigu 15+ A proposta Alterasaun Lei Fundu
Petroliferu ne’ebé permite Fundu Petroliferu atu uza iha operasaun petroliferu.

Alterasaun ida ne’e prejudika ba sustentavilidade hosi Fundu Petroliferu tanba
investimentu ne’ebé maka halo liu husi instrumentu divida privadu ba operasaun
petroliferu liu hosi empreza publiku hanesan Timor-Gap sei la garantia reembolsu no
retronu ba Fundo Petroliferu. Investimentu konsentradu iha setér petroleum sei
prejudika no abandona setdr sosial no ekondmiku.

Ho razaun ida ne’e ami sosiedade sivil Timor-Leste ho respeitu husu Sua- Exelénsia
Prezidente da Republika atu veta Proposta Alterasaun ba Lei Fundu Petroliferu no Lei
Atividade Petroliferu.

Liu hosi Konferénsia imprensa ida ne’e ami husu ba Sua-Exelénsia Prezidente da
Republika atu promulga ka haruka publika rezolusaun Parlamentu nasiondl kona-ba
ratifikasaun Fronteira Marittima.

FONGTIL, 5 Agostu 2019
Antonio da Costa



